
1. Aallaqqaasiut 

Pisiortorfigisartakkat Royal Arctic Linep ingerlatsineranut Nunattalu pilersorneqarnerata 
qulakkeernissaanut pingaarutilimmik inissisimapput.  
Ingerlatseqatigiiffiup pisiortorfigisartagaata pitsaasumik ataqatigiissumillu suleqatigineqarnissaasa 
qulakkeernissaa Royal Arctic Line A/S-imut pingaaruteqarpoq, matumanilu pisiortorfigisartakkanut 
politikkip tamanna qulakkeerinneqataaffigissavaa.   
 

2. Nassuiaatit 

Royal Arctic Line A/S – Matumani politikki Royal Arctic Linep ingerlatseqatigiiffiillu pigisaata 
pisiortorfigisartagaanut atuuppoq. 
 
Pisiortorfigisartakkat – Pisiortorfigisartakkat politikkimi matumani pineqartut Royal Arctic Linep 
niueqatiginerani pisinerni tamani pisiortorfigineqartunut tamanut innersuussissapput. 
Pisiortorfigisartakkanut aningaasanngorlugu imaluunniit kreditkorti atorlugu akiliilluni annikitsuinnarmik 
pisiortorfigineqartartunut atuutinngilaq.  
 

3. Siunertaq 

Royal Arctic Line niuernikkut ileqqorissaanngitsumik pissusilersornermut, tamatumunnga ilanngullugit 
akiliilluni peqquserlutsitsinermut aamma peqquserlunnermut naaggaarluinnarnermik politikkeqarpoq. 
Taamaattumillu pisiortorfigisartakkanut politikki innarligassaannginnerup, ileqqorissaarnissap 
akisussaassuseqarnissallu siuarsarnissaannut ilapertuutaassaaq pisiortorfigisartakkallu Royal Arctic Linemi 
ileqqorissaarnissamut malitassanik aamma naammassinninnissaat qulakkeertussaallugu. 
 

4. Politikki 

Naalagaaffiit Peqatigiit inuttut pisinnaatitaaffiit pillugit nalunaarutaat, EU-p inuttut pisinnaatitaaffiit pillugit 
isumaqatigiissutaa aamma ILO-p sulisartut pisinnaatitaaffii pillugit isumaqatigiissutaa Royal Arctic Linep 
ataqqillugillu eqqortippai. Aammattaaq sumiiffinni ingerlataqarfigisatsinni inatsit malittarisassallu attuuttut 
eqqortippavut. Pisiortorfigisartakkatta isumaqatigiissutinik tunngaviusunik kiisalu najukkami inatsisinik 
malittarisassanillu eqqortitsinissaat aamma piumasaraarput.  
 
Silap pissusia avatangiisillu 
Pisiortorfigisartakkatta sulianik ingerlatsinerminni, nioqqutigisaminni kiffartuussisarnerminnilu 
avatangiisinut sunniuteqarnerminnik annikillisaanissaminnik sulissuteqarnissaat piujuartitsinerullu 
ingerlatsinerminnut ilanngullugu eqqarsaatiginissaa naatsorsuutigaarput. Pisiortorfigisartakkatta 
nioqqutigisamik silap pissusianut sunniutaat pillugu paasissutissiinissamik pimoorullugu sulissuteqarnissaat 
naatsorsuutigaarput Royal Arctic Linep silap pissusianut tunngasunik naatsorsuutaanut atugassamik. 
 
Isertuussinissaq 
Pisiortorfigisartakkatta Royal Arctic Linemik suleqateqarnerminni paasissutissanik isertuussassanik 
paasisaminnik pimoorussillutik isertuussinissaat piumasaraarput. 
 
Pisiortorneq akiligassiissuteqarnerlu 

Nioqqutinik kiffartuussinernillu Royal Arctic Linemut nassiussisoqannginnerani tunniussisoqannginneranilu 
pisiniarnermut allagartaqarnissaa pisiortorfigisartakkap qulakkeeqqaassavaa, taamaattoqanngippat 
akiligassiissummik akiliisoqassanngilaq. Akimik aalajangersaaneq akiligassiissuteqarnerlu erseqqissumik 
suleriaaseqarluni, eqqortumik nassuiaasikkamillu ingerlanneqassapput, aamma akiliutit akitsuutillu 
akiligassiissummi erseqqissumik allattorneqarsimassapput. 

Code of Conduct 
Royal Arctic Linep pisiortorfigisartakkanut politikkiata pisiortorfigisartakkatsinnit malinneqarnissaa 
piumasaqaatigaarput. Pisiortorfigisartakkat Royal Arctic Linep Code of Conductianik nassinneqartut 
Pisiortorfigisartakkanut politikkip aamma Pisiortorfigisartakkanut Code of Conductip malinneqarnerat 
uppernarsarlugu atsiortinneqassapput.  
 
Kinguneqartitsinerit 
Pisiortorfigisartakkanut politikkimik aamma Pisiortorfigisartakkanut Code of Conductimik unioqqutitsineq 
suleqatigiinnerup nalilersuiffigeqqinneqarneranik imaluunniit taamaatinneqarneranik 
kinguneqarsinnaavoq.  
 
Nakkutilliineq aamma misissuinerit 
Pisiortorfigisartakkanut politikkip aamma ingerlatseqatigiiffiup Code of Conductiata eqqortinneqarnerat 
qulakkeerniarlugu Royal Arctic Line misissuisitsinissamik piumasaqaateqarnissamut imminut 
pisinnaatippoq, tamannalu allamit misissuisitsinikkut aamma ingerlanneqarsinnaavoq.   
 

5. Innersuussinerit 

Pasinapiluttoqarneranik kalerriisoqarsinnaatitsinermut politikki  
Pisiortorfigisartakkanut Code of Conduct 

